
MALAILILE KUBAYI

. Aumwi mubuzyo uubale zyiindi zyobilo kutegwa uteelelwe
bweelede.
. Ubone kuti aumwi mubuzyo wateelelwa kuli basicikolo boonse

kotanaya kumubuzyo uuccilila.

. Kwiina ciindi cibambidwe cakumana kulingula ooku,pele
kulakonzya kutola tuvwalu-vwalu tuli 60 (woola lyomwe).

. Weelede kulingula basicikolo antoomwe muzyibeela 1, 2, 3
a 4. Muzyibeela 5 a6 kolingula basicikolo omwe-omwe.

. Mukulingula zyibeela 1, 2, 3 a 4 weelede kulemba
zyitondezyedwe mupepa lyasicikolo abboodi kutegwa
basicikolo kabakonzya kutobelezya bweelede.

MALAILILE KULI BASICIKOLO

Muli cakucita eeci tuyakusobana cisobano catuvwuumina, kubala
akulemba. Ndiyoomubuzya mibuzyo yeendelana azyintu
nzyetaambe alimwi anzyomuti bale. Cakucita eeci tacikootola ciindi
cilamfwu pe. Bwiinguzi boonse mulalemba mumabbuku aanu.
Ndaboola ono nkeyaabubona kuti mwacita ceelede. Sena
mwalibambila?

Bayi babone masimpe kuti basicikolo balibambila kulemba.



CIBEELA 1: KUZYIBA TUVWUUMINA MBOTWAAMBWA
(PHONEMIC AWARENESS)

1. Ambila basicikolo: Amulange anamba 1 abboodi. Ndilaamba
bbala. Sala akulemba kavwuumina kakumatalikilo mubbala
ndetaambe mubbuku lyako. Bbala ngu ‘teka’

. e s | t |

Bwiinguzi bweelede: /t/

2.  Ambila basicikolo: Amulange anamba 2 abboodi. Ndilaamba
kuvwuumina. Sala bbala lijisi kavwuumina aka wamana
ulembe bbala eeli mubbuku lyako. Kavwuumina nkaaka: /n/

| bola | kana | tola |

Bwiinguzi bweelede: kana

3. Ambila basicikolo: Amulange anamba 3 abboodi. Lemba
namba yabusena mpokabede kavwuumina /d/ mubbala dula.

1+ [ 2 | 3 |

Bwiinguzi bweelede: 1

4.  Ambila basicikolo: Amulange anamba 4 abboodi. Ndilabala
bbala abboodi. Lemba bbala eeli mubbuku lyako wamana
ulyaandaanye mutuvwuumina kubelesya tweengwe.



basa

Bwiinguzi bweelede:/b/a/s/a/

CIBEELA 2: TUVWUUMINA (PHONICS)

5.  Ambila basicikolo: Amulange anamba 5 abboodi. Ndilabala
kabeela kabbala wamana ulembe bbala lijisi kabeela aka
mubbuku lyako. Kabeela ngu ‘ka’

| lla | buka | cela |

Bwiinguzi bweelede: buka

6. Ambila basicikolo: Amulange anamba 6 abboodi. Ndilabala
bbala lyomwe amabala apegwa. Lemba bbala ndetaambe
mubbuku lyako. Bbala ngu ‘seka’

| seka | sela | sunu |

Bwiinguzi bweelede: seka

7.  Ambila basicikolo: Amulange anamba 7 abboodi. Ndilaamba
tubeela twabbala tobilo. Kojana bbala lijisi tubeela ootu
wamana ulilembe mubbuku lyako. Tubeela ntootu:ya wa

| wila | walo | waya |

Bwiinguzi bweelede: waya

8. Ambila basicikolo: Amulange anamba 8 abboodi. Lemba
bbala lili anamba 8 wamana weenge keengwe munselelo
aakabeela nketaambe. Kabeela ngu ‘jo’.



Joko

Bwiinguzi bweelede: joko

9.  Ambila basicikolo: Amulange anamba 9 abboodi. Ndilabala
bbala lilembedwe abboodi. Lemba namba yamweelwe
watubeela tuli mubbala eeli. Bbala ngu ‘zela’

1 2 3

Bwiinguzi bweelede: 2

CIBEELA 3: MABALA (VOCABULARY)

10. Ambila basicikolo: Amulange anamba 10 abboodi.
Ndilamutondezya cintu cimwi. Sala bbala lyaamba zyina
lyacintu eeci wamana ulilembe mubbuku lyako.(Batondezye
bbwe)

bbwe cisamu citina

Bwiinguzi bweelede: bbwe

11. Ambila basicikolo: Amulange anamba 11 abboodi. Ndilaamba
bbala. Sala akulemba bbala eeli mubunji kuzwa kumabala
apegwa abboodi wamana ulilembe mubbuku lyako. Bbala ngu
‘liso’

meso maulu maanza

Bwiinguzi bweelede: meso



12.  Ambila basicikolo: Amulange anamba 12 abboodi. Lemba
bbala limaninzya bweelede kaambo kutobela nceticite. (Bayi
bakambe).

Bayi

Balasamba Balawacca balakamba

Bwiinguzi bweelede: balakamba

13.  Ambila basicikolo: Amulange anamba 13 abboodi. Lemba
bbala lyomwe kumabala apegwa lyaamba cintu comwe
abbala ndetaambe. Bbala ngu ‘kulunduka’.

kuuluka kweenda kuzuza

Bwiinguzi bweelede: kuzuza

CIBEELA 4: KULEMBA (WRITING)

14. Ambila basicikolo: Amulange anamba 14 abboodi. Lemba
bbala ndetaambe mubbuku lyako. Bbala ngu ‘cula’

Bwiinguzi bweelede: cula

15.  Ambila basicikolo: Amulange anamba 15 abboodi. Lemba
kaambo nketaambe mubbuku lyako. Kaambo nkaaka:
‘Mubwa wajata kayuni’.

Bwiinguzi bweelede: Mubwa wajata kayuni



CIBEELA 5: KUMVWISISISYA KUBALA (COMPREHENSION)

Ambila sicikolo: Langa acibalo. Bala cibalo ciccilila cakupozya
wamana wiingule mibuzyo 16 a 17 njetikubuzye. Sala akulemba
bwiinguzi bweelede mubbuku lyako.(Sicikolo natana bala
cakupozya, koba masimpe kuti sicikolo wapegwa pepa lijisi
cibalo).

CIBALO

Michelo musankwa mubotu.

Ulaunka kucikolo buzuba abuzuba.

Ulayanda kwaabana abeenzyinyina cakulya cakwe.
Boonse beenzyinyina balayanda kusobana anguwe.

16. Nkukuli nkwaunka buzuba abuzuba Michelo?

kucikolo kubeenzyinyina kukusobana

Bwiinguzi bweelede: kucikolo.

17. Ncinzi ncayanda kucita Michelo.

kusobana kuunka kucikolo | kwaabana cakulya

Bwiinguzi bweelede: kwaabana cakulya.

CIBEELA 6: KUBALA BWEELEDE (FLUENCY)

18. Ambila sicikolo: Langa anamba 18. Bala bbala lilembedwe
ndeti kutondezye linyina ncolyaamba.

lazu

19. Ambila sicikolo: Langa anamba 19. Bala bbala ndeti
kutondezye.

gaya




20. Ambila sicikolo: Langa anamba 20. Bala bweelede kaambo
kalembedwe.

Sunu nseyandi kumuka kuunka kucikolo




